
KPPP.nr. 122/24

GIJYKATA KOMERCIALE E KOSOVES, Dhomat e Shkallés sé¢ Paré, Departamenti pér
Céshtje Ekonomike, Gjyqgtari Arnis Dumani, né c¢éshtjen juridike pérmbarimore té kreditorit

Kompania Rajonale e Ujésjellésit “Gjakova” SH.A., me numér té biznesit 70433554, me seli né

Gjakové, kundér debitorit “V.R. - Hangover” me seli né Gjakové, rruga “Skénderbeu”, duke

vendosur lidhur me prapésimin e debitorit té ushtruar kundér Urdhrit Pérmbarimor P.nr. 380/23

té datés 21.07.2023, té Pérmbaruesit Privat Gjoké Radi, me seli né Gjakové, jashté seancés, me
daté 30.04.2024, merr kété:

AKTVENDIM

APROVOHET pjesérisht prapésimi i debitorit “V.R. - Hangover”, dne  ANULOHET
pjesérisht Urdhri Pérmbarimor P.nr. 380/23 té datés 21.07.2023, i Pérmbaruesit Privat
Gjoké Radi, pér pjesén e detyrimit né shumén prej 717.46€ (shtatéqind e shtatémbédhjeté

euro e dyzeté e gjashté cent).

REFUZOHET pjesérisht prapésimi i debitorit “V.R. — Hangover” dhe MBETET NE
FUQI pjesa tjetér e Urdhrit Pérmbarimor P.nr. 380/23 té datés 21.07.2023, té
Pérmbaruesit Privat Gjoké Radi, sa i pérket shumés prej 368.47€ (treqind e gjashtédhjeté

e teté euro e dyzet e shtaté cent).

PERFUNDOHET pjesérisht procedura pérmbarimore e kreditorit Kompania Rajonale e
Ujésjellésit “Gjakova” SH.A., ndaj debitorit “V.R. — Hangover”, sipas urdhrit
pérmbarimor P.nr. 380/23 té datés 21.07.2023, té Pérmbaruesit Privat Gjoké Radi, pér
shumén prej 717.46€ (shtatéqind e shtatémbédhjeté euro e dyzeté e gjashté cent).

Arsyetim

Pérmbaruesi Privat, duke vepruar sipas propozimit té kreditorit Kompania Rajonale e Ujésjellésit
“Gjakova” SH.A., ka léshuar Urdhrin Pérmbarimor P.nr. 380/23 té datés 21.07.2023 duke lejuar
pérmbarimin né bazé té dokumentit té besueshém — Ekstraktit nga Librat e Kontabilitetit té datés
17.07.2023 me shifér 039602, pér periudhén 01.09.2017 deri me 01.07.2023, me té cilin e ka
obliguar debitorin q€ né afat prej 7 ditésh nga dita e pranimit t€ urdhrit, t’ia paguaj kreditorit
borxhin prej 1,085.93€ (njémijé dhe tetédhjeté e pesé euro dhe néntédhjeté tre cent) duke
llogaritur edhe kamatén 8% né vit nga dita e pranimit té urdhrit e deri né pagesén definitive, si
dhe shpenzimet e procedurés, ashtu gé té gjitha detyrimet té realizohen pérmes bllokimit té gjitha
llogarive bankare té debitorit dhe bartjen e tyre né llogari té vecanté bankare té€ pérmbaruesit
privat, ndérsa nése debitori nuk posedon mjete monetare né llogarité e tij bankare, zyra
pérmbarimore té zbatojé pérmbarimin pérmes sekuestrimit té sendeve té luajtshme dhe té
paluajtshme té debitorit dhe me shitjen e tyre té béhet inkasimi i borxhit né llogari té kreditorit.

Debitori né prapésimin e paragitur brenda afatit ligjor ka theksuar se Pérmbaruesi Privat ka lejuar
pérmbarimin e propozuar nga ana e kreditorit t& borxhit i cili sipas Ligjit pér Marrédhéniet e
Detyrimeve Nr.04/L-077, respektivisht neni 360 pika 1.1 ka arritur afatin njé vjecar té
parashkrimit, ngase sipas nenit té lartcekur e drejta e realizimit té borxhit pér shumén e faturuar
cdo muaj parashkruhet afati prej 1 viti. Pra, duke gené se urdhri i lartcekur pérmbarimor éshté
Iéshuar né bazé té Ekstraktit nga Librat e Kontabilitetit t€ datés 17.07.2023 me shifér 039602,
pér periudhén 01.09.2017 deri me 01.07.2023 té njé borxhi gé LMD e konsideron si borxh té
parashkruar, dhe se konform nenit 360 té njéjtit Ligj, e drejta e realizimit t& borxhit pér shumén
e faturuar ¢do muaj parashkruhet afati prej 1 viti. Tutje ka shtuar gé sipas Ekstraktit nga Librat
e Kontabilitetit té datés 17.07.2023 me shifér 039602, borxhi éshté pércaktuar nga viti 2015 deri
né vitin 2023 duke theksuar se debitori e ka l&shuar objektin né vitin 2020 dhe faturimi i muajit
Qershor 2023 nuk i pérket debitorit sepse né kété periudhé sasia e ujit pér kété muaj nuk éshté
shpenzuar nga debitori. | ka propozuar gjykatés qé té aprovohet si i bazuar prapésimi i debitorit
dhe té abrogohen veprimet e késaj procedure pérmbarimore dhe urdhri i lartcekur pérmbarimor

té hedhet poshté si i pabazuar.

Kreditori né pérgjigje né prapésim té paraqitur brenda afatit ligjor, ka kundérshtuar né térési
prapésimin e debitorit si té pa bazuar, duke theksuar se pretendimet e debitorit né lidhje me
parashkrimin e borxhit e té cilat i ka theksuar né prapésim, nuk géndron pasi gé debitori ka
pranuar borxhin dhe neni 368 té LMD-sé par. 1 pércakton se “I. Parashkrimi ndérpritet kur

debitori e pranon borxhin.” Tutje ka shtuar se pranimi i borxhit vértetohet nga pagesat e késteve

gé ka béré debitori dhe ka pretenduar se kérkesat parashkruhen pas 5 viteve. | ka propozuar

gjykatés gé prapésimi i debitorit té refuzohet si i pa bazuar.

Gjykata pas shqyrtimit té pretendimeve té debitorit té paragitura né prapésim dhe pas shqyrtimit
dhe vlerésimit té provave gé gjenden né shkresat e 1éndés, si dhe duke iu referuar dispozitave té
nenit 69 dhe 71 té Ligji Nr. 04/L-139 pér Procedurén Pérmbarimore gjeti se prapésimi i debitorit
éshté pjesérisht i pabazuar dhe vendosi si né dispozitiv té kétij Aktvendimi, pér shkaget si né

vijim:

Gjykata vleréson se né rastin konkret Kartela Financiare e Konsumatorit me Nr. 039602 —
Ekstrakti i verifikuar nga librat afariste, né bazé té cilit éshté lejuar urdhri pér pérmbarim, i
plotéson kushtet pér té gené dokument i besueshém dhe i pérmban té gjitha elementet e kérkuara,

né pérputhje me nenin 29 dhe 37 té LPP-sé.

Sipas nenit 29 par.1 té LPP-s&, pércaktohet se “Pérmbarimi me géllim té realizimit té kérkesés
né té holla caktohet edhe né bazé té dokumentit t€ besueshém”, me paragrafin 3 t€ po té njéjtit
nen, pércaktohet se: “Dokumenti i besueshém éshté i pérshtatshém pér pérmbarim po ge se né té
éshté treguar kreditori dhe debitori, si dhe objekti, lloji, shuma dhe koha e pérmbushjes sé
detyrimit monetar “, ndérsa me nenin 37 t€ LPP-sé, pércaktohet se “Kur propozimi pér
pérmbarim paragitet né bazé té dokumentit té besueshém, mjafton qé propozimit t’i bashkéngjitet
dokumenti i tillé origjinal apo kopja e tij e vértetuar sipas ligjit.” ndérsa sipas nenit 29 paragrafit
1 nén paragrafit 1.2 té LPP-sé, ekstraktet e verifikuara nga librat afariste pér pagesat e
shérbimeve komunale té furnizimit me ujé, energji elektrike dhe bartjen e mbeturinave, jané
pércaktuar si dokument i besueshém sipas té cilit mund té caktohet pérmbarimi pér realizimin e

kérkesés né té holla.

Né rastin konkret gjykata vleréson se urdhri i lejuar nga ana e pérmbaruesit privat bazohet né
dokumentin e besueshém pérkatésisht Ekstrakti i verifikuar nga librat afariste - Kartela
Financiare e Konsumatorit me Nr.039602, e cila i pérmban té gjitha tiparet e dokumentit té
besueshém sipas nenit 29 par. 3 té LPP-sé&, megenése né té jané treguar palét, jané té pérshkruara
shérbimet té cilat kané gené objekt i faturés, si dhe éshté pércaktuar shuma e cila éshté detyrim
pér pérmbushje nga ana e debitorit.

Rrjedhimisht, Gjykata vleréson se né rastin konkret Ekstrakti i verifikuar nga librat afariste -

Kartela Financiare e Konsumatorit me Nr.039602, i plotéson kushtet e pércaktuara né nenin 37

té LPP-sé, pér zbatimin e pérmbarimit né bazé té dokumentit té besueshém, pasi gé e njéjta éshté

e dorézuar né kopje té verifikuar.

Duke vlerésuar pretendimet e debitorit lidhur me afatet e parashkrimit, gjykata pas vlerésimit té
ekstraktit nga librat afarist pér faturat e pérfshira né ekstrakt dhe duke iu referuar dispozitave té
nenit 355 paragrafi 1, dhe paragrafi 2 t¢ LMD-sé (Ligji Nr.04/L-077), ka ardhur né pérfundim

se kérkesa e kreditorit pjesérisht éshté parashkruar.

Me dispozitén e nenit 355 paragrafi 1 t¢ LMD-sé pércaktohet se “1. Kérkesat reciproke nga
kontratat komerciale si dhe kérkesat e shpérblimit té shpenzimeve té béra lidhur me kéto
kontrata, parashkruhen pér tri (3) vite. Ndérsa me paragrafin 2 té njéjtit nen pércaktohet se:

“Parashkrimi rrjedh veg¢ e veg pér ¢do dérgim té mallit, pune ose shérbimi té kryer”.

Né rastin konkret duke llogaritur afatin e arritjes pér pagesé té secilés kérkesé veg e veg, rezulton
se kérkesat e kreditorit pér faturat nga data 01.09.2017 deri me datén 01.07.2020 né shumén prej
717.46€, jané parashkruar sipas nenit 355 t€ LMD, pasi qé propozimi i kreditorit pér pérmbarim
éshté paraqgitur me daté 21.07.2023, ndérsa pér secilén nga kérkesat e kreditorit sipas faturave té

cekura mé lart kané kaluar mé tepér se 3 (tri) vite nga koha e maturimit / arritjes pér pageseé.

Prandaj bazuar né té lartcekurat, Gjykata gjeti se kérkesa e kreditorit pér faturat nga data
01.09.2017 deri me datén 01.07.2020, éshté parashkruar, andaj pjesérisht e aprovoi si té bazuar
prapésimin e debitorit dhe pér shumén prej 717.46€, e anuloi urdhrin pér pérmbarim P.nr.380/23
té datés 21.07.2023, té Pérmbaruesit Privat Gjoké Radi, dhe vendosi si né pikén | té dispozitivit
té kétij aktvendimi.

Ndérsa sa i pérket borxhit sipas faturave pér periudhén kohore 01.08.2020 gjeré me daté
01.07.2023, gjykata gjeti se i njéjti éshté i bazuar dhe nuk ka vjetérsim-parashkrim té borxhit té
kreditorit né raport me debitorin pér kété periudhé kohore, referuar nenit 355 té Ligjit pér
Marrédhéniet e Detyrimeve (Ligji Nr.04/L-077), né té cilén parashihet afati 3 (tre) vjecar i
parashkrimit pér kérkesat reciproke nga kontratat komerciale si dhe kérkesat e shpérblimit té
shpenzimeve lidhur me kéto kontrata, ndérsa parashkrimi rrjedh vec e veg pér ¢do dérgim té
mallit, pune ose shérbimi té kryer, e gqé né rastin konkret pér secilén nga kérkesat sipas faturave
pér periudhén prej 01.08.2020 deri mé daté 01.07.2023, nuk kemi kalim té afatit té parashkrimit,
pér faktin se kreditori me daté 21.07.2023, ka ushtruar propozim pér pérmbarim, me ¢ka ka
shkaktuar ndérprerjen e rrjedhjes sé afatit té parashkrimit konform nenit 369 té Ligjit pér

Marrédhéniet e Detyrimeve.

Megenése né rastin konkret éshté vértetuar se debitori ka mbetur borxh ndaj kreditorit pér
shumén e cekur né pikén Il té dispozitivit té kétij aktvendimi, gjykata lidhur me kété pjesé té
kérkesés sé kreditorit e refuzoi prapésimin e debitorit dhe e la né fugi urdhrin pér lejimin e
pérmbarimit P.nr.380/23 té datés 21.07.2023, té Pérmbaruesit Privat Gjoké Radi, pér shumén

prej 368.47€, pasi g€ vlerésoi se borxhi pér kété shumé nuk éshté parashkruar.

Ndérsa sa i pérket pagesés té béré me daté 14.08.2020, gjykata duke u bazuar né nenin 293 par.2
té LMD-sé, me té cilin pércaktohet se: “Kur nuk ekziston deklarata e debitorit mbi llogaritjen,
atéheré detyrimet pérmbushen me radhé ashtu sikurse kané arritur pér pérmbushje”, t€ njéjtat i
llogariti si pagesa pér shumén para periudhés sé datés 01.08.2020, né pérputhje me dispozitén e

lartcekur.

Nisur nga fakti se né rastin konkret gjykata ka aprovuar pjesérisht prapésimin e debitorit duke u
bazuar né nenin 12 paragrafin 2 té Ligjit Nr.05/L-118 pér Ndryshimin dhe Plotésimin e Ligjit
Nr.04/L-139 pér Procedurén Pérmbarimore, me té cilin pércaktohet se: “Né rast se e aprovon
prapésimin, gjykata varésisht nga rrethanat e rastit e pérfundon pérmbarimin né térési ose
pjesérisht dhe i anulon veprimet e kryera”, gjykata vendosi si né pikén 111 té dispozitivit dhe e
pérfundoi pjesérisht procedurén e pérmbarimit.

Gjykata né kuptim té nenit 71 dhe 73 té LPP-sé, nenit 12 par. 2 té Ligjit Nr. 05/L-118 pér
Ndryshimin dhe Plotésimin e Ligjit Nr. 04/L-139 pér Procedurén Pérmbarimore si dhe nenit 13
par.1 nén par 1.2 té Ligjit nr. 08/L-015 pér Gjykatén Komerciale, vendosi si né dispozitiv té kétij

GIJYKATA KOMERCIALE E KOSOVES
Dhomat e Shkallés sé Paré - Departamenti pér Céshtje Ekonomike
KPPP.nr.122/24, daté 30.04.2024
Gjyqtari

Arnis Dumani

KESHILLA JURIDIKE: Kundér kétij aktvendimi palét kané té drejté ankese né afat prej shtaté
(7) ditéve, nga dita e pranimit té aktvendimit, né Dhomat e Shkallés sé Dyté, né Gjykatén

Komerciale té Kosovés, pérmes Dhomave té Shkallés sé Paré té késaj Gjykate.

